
Албан ажилтай холбоотой замын хөдөлгөөний эрсдэлийн аюулгүй байдлын бодлого дахь нийтлэг хэсгүүдийг уг бодлогын төсөлд тусгасан юм. Үүнийг “хуулах” БУС харин өөрийн нөхцөл байдалд тохируулан өөрчилж ашиглана уу. 
Бодлогыг хэрэгжүүлэхэд бүх ажилтны хүчин чармайлт маш чухал бөгөөд танай байгууллагын бүх төрлийн үйл ажиллагаа болон дүрэм журамтай нийцэж буйг нягтална уу. Ажилтан бодлогыг дагаж мөрдөн, аюулгүй жолоо барихад нь ямар нэгэн үйл ажиллагааны чиглэл саад болсон тохиолдолд албан ажилтай холбоотой замын хөдөлгөөний эрсдэлийн аюулгүй байдлын бодлого үр дүнтэй хэрэгжих боломжгүй юм.
Энэ хэсэг БҮХ тээврийн хэрэгслийг хамарна. Хэрэв тусгай зориулалтын тээврийн хэрэгсэл байвал түүнийг ашиглахтай холбоотой эрсдэлийг зохицуулах нэмэлт бодлого шаардагдана. 
Энэхүү бодлогыг албан ажлаар оролцох замын хөдөлгөөний эрсдэлийн менежментийн бодлоготой уялдуулах, эсвэл дангаар нь ашиглах боломжтой. 
Замын хөдөлгөөний аюулгүй байдлын бодлого
Хамрах хүрээ: БАЙГУУЛЛАГЫН БҮХ ажилтан, гэрээлэгч, туслан гүйцэтгэгч
Хуурай замын тээврийн аюулгүй байдал нь БАЙГУУЛЛАГЫН хамгийн чухал аюулгүй байдлын эрсдэл юм. Хуурай замын тээврийн ажиллагаанд ажилтан, гэрээлэгч, туслан гүйцэтгэгч болон үйл ажиллагаа явуулж буй газрын хүн ам бүгд эрсдэлд өртөж болзошгүй байдаг. Энэхүү эрсдэлийг удирдахад учирдаг бэрхшээл нь замын нөхцөл болон замын хөдөлгөөний бусад оролцогчийн зан байдал зэрэг бүрэн хянах боломжгүй хүчин зүйлс ба хуурай замын тээврийн өөрсдийн хянаж чадах хэсэгт анхаарлаа илүү хандуулж, чадахгүй хэсэгт хяналт тавих гэж оролдох хэрэгтэй. 
Хуурай замын тээврийн ажиллагаанаас үүдэж нас баралт болон бэртэл гэмтэл гарахаас бүрэн сэргийлэх нь бидний зорилго юм
[bookmark: _GoBack]БАЙГУУЛЛАГА жолооч болон тээврийн хэрэгслээ тухайн улсынхаа захиргааны шаардлагыг дагаж мөрдүүлэхээс гадна аюулгүй ажиллагааны эрсдэлийг удирдах, хуурай замын тээврийн аюулгүй байдлыг тасралтгүй хөгжүүлэх зорилгоор Хуурай Газрын Тээврийн Аюулгүй Байдлын Менежментийн Систем хэрэгжүүлнэ. Үүний тулд: 
Бүх жолооч: 
· тест, баримт бичигтэй холбоотой төрийн бүх хууль, эрх зүйн хэм хэмжээг дагаж мөрдөх;
· үүрэг даалгавар биелүүлэх чадвартай байх ба үйл ажиллагаа явуулах орчин, тээврийн хэрэгслийн төрөлд тохирох сургалт буюу болгоомжтой жолоо барих зөвшөөрөгдсөн сургалтад хамрагдсан байх;
· БАЙГУУЛЛАГЫН Жолоочийн ёс зүйн хэм хэмжээг дагаж мөрдөх.
Бүх зорчигч:
· БАЙГУУЛЛАГЫН Зорчигчийн ёс зүйн хэм хэмжээг дагаж мөрдөх.
Бүх менежер:
· менежментийн талаар шийдвэр гаргах үед хуурай газрын тээврийн аюулгүй байдлын болзошгүй нөлөөг бодолцох.
Бүх тээврийн хэрэгсэл:
· туршилт, баримт бичиг, шалгалттай холбоотой төрийн бүх хууль, эрх зүйн хэм хэмжээг дагаж мөрдөх; 
· БАЙГУУЛЛАГЫН  Тээврийн хэрэгслийн аюулгүй байдлын тодорхойлолтыг хангах эсвэл давуулан биелүүлэх зорилгоор эхний дайчилгаанаас өмнө баталгаажуулах ажиллагаанд хамрагдах;
· замын ая даахын тулд баталгаатай техникийн засвар, үйлчилгээ, шалгалтад тогтмол хамрагдах.
Бүх аялал:
· эрсдэлтэй санагдах үед болон аялалд зайлшгүй гарах үед эрсдэлээ эн тэнцүү хянах. Хуурай замын тээвэр хийх шийдвэрийг аяллын өөр төрөлтэй харьцуулах ба үйл ажиллагааны, эдийн засгийн болон хамгийн чухал аюулгүй байдлын хүчин зүйлсийн нөлөөг авч үздэг.
БАЙГУУЛЛАГА нь үйл ажиллагаа явуулж буй газар нутагтаа нийгэмдээ хөрөнгө оруулах байдлаар замын хөдөлгөөний аюулгүй байдлыг сайжруулахад боломжоороо оролцох.  
Хяналттай хуурай газрын тээврийн ажиллагаанд оролцож буй бүх гэрээлэгч, туслан гүйцэтгэгч нь БАЙГУУЛЛАГЫН Хуурай замын тээврийн аюулгүй байдлын стандартад заасан БАЙГУУЛЛАГЫН шаардлагатай нийцэх хуурай замын тээврийн менежментийн системтэй байх ёстой. 

